
ABSTRAK

Kajian ini membabitkan analisa kandungan program Bahasa Inggeris CATS FM
untuk melihat peranan sosial radio swasta tersebut. Secara spesifik, kajian ini akan
melihat peranan radio sebagai penghibur, penyampai maklumat dan juga pendidik.
Sejumlah 35 jam program Bahasa Inggeris sepanjang tempoh seminggu telah
dirakamkan ke dalam kaset.  Proses pengumpulan data dilakukan dengan
mentranskripkan rakaman tersebut ke dalam bentuk skrip sebelum dikodkan ke dalam
borang koding. Data yang diperolehi dianalisa dengan menggunakan perisian
Statistical Package for Social Sciences (SPSS) 10.0. Hasil kajian menunjukkan
bahawa unsur-unsur hiburan dan maklumat telah mendominasikan sebahagian besar
kandungan program Bahasa Inggeris CATS FM. Namun, unsur pendidikan didapati

kurang diberi keutamaan berbanding dengan unsur hiburan dan maklumat.

ABSTRACT

This research involves a content analysis on the English programmes on CATS FM in
order to analyze the social roles of a private radio station. Specifically, this study
examines the radio as an entertainer, informer and educator. A total of 35 hours of the
English programmes were recorded onto audio cassettes sparing one week. The
process of data collection was carried out by transcripting all the recorded
programmes into script before coding them in the coding form. Data collected were
analysed using Statistical Package for Social Sciences (SPSS) 10.0. Findings reveal
that entertainment and information elements have dominated the content of English
programmes. However, the educational elements were of lower priority compared to

the entertainment and information elements.

BAB1

PENDAHULUAN

PENGENALAN

Dengan hanya satu eksperimen percubaan dan permulaan era wireless, radio telah
berkembang menjadi satu medium komunikasi yang universal. Perkataan yang
dihantarkan melalui gelombang pendek telah berjaya menghubungkan benua dengan
sekelip mata sahaja dalam tempoh satu saat. Kehadiran radio ini secara tidak
langsung telah berjaya membawa dunia kepada mereka yang buta huruf dan

membantu mengekalkan hubungan antara dengan mereka yang cacat penglihatan

(McLeish, 1994, p.1).

Sebenarmya, peranan radio boleh dilihat dari tiga aspek iaitu menghibur,
menyampal dan mendidik pendengarnya. Peranan radio yang sentiasa dikaitkan
sebagai penghibur kepada pendengarnya adalah tepat sekali. Melalui radiolah,
pendengar disajikan dengan pelbagai jenis muzik sama ada berbentuk jazz, operaq,
rock dan sebagainya. Muzik yang dimainkan itu sekaligus dapat membantu
pendengarnya merchatkan minda, mahupun mengimbas semula nostaigia silam.
Tambahan pula, pendengar turut berpeluang mengetahui dan meneroka lebih banyak
bentuk muzik vang baru memandangkan radio banyak memainkan pelbagai jenis lagu

berbanding daripada perpustakaan rekod yang komprehensif (McLeish, 1994, pp.7-8).

Menurut McLeish, R. (1994, p.9), radio juga mempunyai keupayaan untuk
mempercepatkan proses menyampaikan maklumat kepada sejumlah besar populasi
manusia. la berupaya menyediakan maklumat mengenai pekerjaan, barangan dan
perkhidmatan melalui iklan yang disiarkan. Memandangkan radio mempunyai
potensi untuk menyampaikan maklumat kepada populasi yang besar, tidak hairanlah
1a menjadi medium pengiklanan yang paling digemari oleh pengiklan. Tambahan
pula, bayaran yang dikenakan adalah jauh lebih murah berbanding dengan media lain

terutamanya televisyen (Wells et al, 1989, p.267).

Selain itu, radio dikatakan mampu beroperasi dengan baik dalam dunia yang
penuh dengan pelbagai idea yang menarik. Sebagai medium pendidikan, ia mampu
mengatasi konsep dan juga fakta. Daripada illustrasi peristiwa yang bersejarah
sehingga kepada isu semasa politik, radio mempunyai keupayaan untuk

membincangkan apa jua subjek yang ingin diketengahkan (McLeish, 1994, p.7).

Maka, memang tidak dapat dinafikan bahawa radio memainkan peranan yang
amat penting. Ini diakui sendiri oleh bekas Menteri Penerangan Malaysia, Dato’
Mohamed Rahmat semasa sambutan ulangtahun ke-50 RTM di Audiotorium Besar,
Angkasapuri, “Walaupun orang ramai menganggap televisyen lebih penting tetapi

bagi saya, radio juga sama pentingnya.” (Radio Televisyen Malaysia, 1996, p. 1)



RADIO DI MALAYSIA

Sejarah kedatangan radio bermula pada tahun 1921 sebelum pembentukan Malaysia,
Set radio yang pertama kali dibawa ke Tanah Melayu oleh seorang jurutera elektrikal,
A.l Birch dari kerajaan Johor. Beliau kemudiannya tclah menubuh Johore Wireless
Association dan memulakan siaran radio melalui gelombang 300 meter. Ini diikuti

dengan penubuhan sebuah lagi persatuan yang sama di Pulau Pinang dan penubuhan

Malayan Wireless Association di Kuala Lumpur (hitp:/www rtm net my/ [on line
accessed, 15 August 2000]). Bagaimanapun ketika itu, percubaan menyiarkan
rancangan-rancangan radio tersebut adalah terhad kepada pendengar dari kalangan
ahli-ahli persatuan berkenaan sahaja. Maka, pendengar tersebut merupakan audiens

radio yang elit pada masa itu (Bustaman, 1995, p.3).

Penyiaran radio semakin berkembang di Tanah Melayu apabila Sir Earl dari
Lembaga Pelabuhan Singapura memulakan siaran gelombang pendek setiap dua
minggu sekali sama ada pada hari Rabu atau hari Ahad dalam tahun 1930.
Kemudiannya, Malayan Wireless Association pula telah memancarkan siarannya
melalui gelombang 325 meter dari Bukit Petaling, Kuala Lumpur ditkuti dengan
Studio Perbadanan Penyiaran Malaya vang memancarkan siarannya dari Bukit
Caldecott, Singapura pada 11 Mac 1937. Namun, Perbadanan Penyiaran British,
Malaya kemudiannya diambilalih oleh Perjanjian Selat dan menjadi sebahagian
daripada Kementerian Penerangan British atau lebih dikenali sebagai Perbadanan

Penyiaran Malaya (http://www.rtim.net. my/ [on hine accessed, 15% August 20007).

Sejurus selepas penjajahan Jepun di Tanah Melayu pada tahun 1942, pihak Jepun
telah mengambilalith dan menggunakan saluran radio di Pulau Pinang, Melaka, Kuala
Lumpur, Seremban dan Singapura untuk menyebar propaganda Jepun. Namun, stesen
radio tersebut jatuh semula ke tangan pihak British pada tahun 1943 setelah kekalahan

pihak Jepun (http:/www.rtm.net. mv/ [on line accessed, 15™ August 2000]).

Tanggal | April 1946, Jabatan Penyiaran Malaysia yang lebih dikenali sebagai
Radio Malaya telah ditubuhkan di Singapura. Bagaimanapun, sebahagian besar
rakyat Malaya masih tidak mampu membeli set radio dan tidak semua tempat boleh
menerima siaran radio. Justeru, hanya golongan berada sahaja yang mampu membeli

set radio yang diimport pada masa itu (Bustaman, 1995, p.3).

Penyiaran radio hanya mula menjurus ke peringkat massa apabila wujudnya
keperiuan untuk memperkembangkan dan memperluaskan perkhidmatan radio ketika
pengisytiharan darurat di Tanah Melayu pada tahun 1948. Menurut Bustaman, MLA.
(1995, p4), sebagai salah satu langkah untuk menawan hati dan minda rakyat,
kerajaan telah menghantar set-set radio ke kampung-kampung apabila bermulanya
darurat. Set-set tersebut diletakkan di tempat yang strategik seperti rumah penghulu
atau balai raya agar penduduk kampung berpeluang mendengar “Siaran Ke Kampung-

Kampung® yang dikendalikan oleh Siti Hawa Zain, Abu Bakar Ahmad dan lain-lain

menerusi horn speaker.

Namun, setelah ekonomi negara berkembang semakin pesat, lebih ramai orang
mampu memiliki set radio sendiri. Menurut kajian Indeks Media pada tahun 1975,
terdapat 67% orang dewasa Malaysia mempunvai set radio. Manakala, mereka yang
tidak mempunyai radio pula tinggal tidak jauh (sekadar 5 minit berjalan kaki) dan

jiran atau kedai kopi yang mempunyai radio (Bustaman, 1995, p.4).

Bukan itu saja, pemindahan studio penyiaran dari studio sementara yang
terletak di Jalan Young, Kuala Lumpur (sekarang dikenali sebagai Jalan Cenderasari)
ke Pejabat Persekutuan, Kuala Lumpur telah menandakan era perkembangan bidang
penyiaran di Malaysia. Ini diikuti dengan penubuhan beberapa lagi stesen di seluruh
pelusuk negara termasuklah Sabah dan Sarawak setelah pembentukan Malaysia pada
16 September 1963. Buat pertama kalinya, siaran radio telah menyiarkan iklan
komersil pada tahun 1960 dan menjadikannya sebagai sumber pendapatan baru bagi

kerajaan (http://www.rtm.net.my/ [on line accessed, jst August 2000}).

Radio di Malaysia mula berkembang dengan lebih pesat apabila ia
digabungkan dengan bahagian televisyen di bawah Kementerian Penerangan
Malaysia. Siaran radio telah dilanjutkan kepada 24 jam untuk memenuhi permintaan
pendengar. Rangkaian Nasional merupakan rangkaian radio yang memulakan
perkhidmatan tersebut untuk pendengar yang bekerja syif malam seperti operator
kilang, warden, kakitangan hospital, pengawal keselamatan dan sebagainya.
Sehingga hari ini, RTM mempunvai 24 stesen radio di seluruh tanah air

(http://www rtm.net.my/ [on line accessed, 15" August 2000]).

Hakikatnya, siaran radio di Malaysia pada masa seckarang bukan lagi
dimonopoli oleh organisasi kerajaan sahaja kerana kerajaan telah mengadakan polisi
‘pintu terbuka’ kepada sektor swasta untuk menubuhkan stesen radio komersil di
negara kita. Justeru, Radio Malaysia kini bukan sahaja terpaksa bersaing dengan
stesen radio lain yang berada di bawah naungan Perbadanan Radio Malaysia tetapi

juga stesen radio swasta yang baru ditubuhkan (Mahat, 1995, p.24).

Apa yang paling menarik adalah status radio di Malaysia sebagai medium
massa yang popular masih kekal hingga hari in1 walaupun terpaksa bersaing dengan
televisyen mulai tahun 1963. Di Malaysia, Kementerian Pencrangan menganggarkan
terdapat lima juta set radio pelbagai jenis seperti minicompo, walkman, radio
berbentuk tin minuman berkarbonat dan sebagainya pada tahun 1994 tetapi jumlah
tersebut tidak termasuk 1.5 juta radio yang dipasangkan dalam kereta. Namun,
bilangan radio vang tepat sebenamya sukar didapati kerana lesen radio telah

dimansuhkan (Bustaman, 1995, p.5).

RADIO DI SARAWAK

Walaupun penyiaran radio di Sarawak bermula lebih lewat dibandingkan dengan
Tanah Melayu, namun 1a membawa makna yang besar kepada penduduk Sarawak.
Buat pertama kalinya, perkhidmatan radio menjadi satu alat penghubung tunggal
kepada penduduk Sarawak dengan dunia luar. Kajian yang dijalankan oleh Sekolah
Komunikasi Massa, Universiti Teknologi MARA telah menunjukkan bahawa radio
atau televisyen merupakan sumber berita terpenting di Sarawak (Radio Televisyen

Malaysia Sarawak, 1991, p.9).




Detik sejarah penyiaran di Sarawak bermula dengan perasmian stesen
penyiaran, Radio Sarawak pada 7 Jun 1954, Namun, siaran radio hanya mula di ke
udara pada 9 Jun 1954. Penyiaran rancangan di dalam Bahasa Inggeris, Bahasa
Malaysia, Bahasa Mandarin dan Bahasa Iban yang pertama dimulakan dengan satu
siaran radio yang tunggal melalui gelombang sederhana 353 meter dan gelombang
pendek 5.025 megacycle. Pada akhir tahun 1954, Radio Sarawak telah menyiarkan
selama 5 % jam setiap hari bermula dari hari Isnin sehingga hari Jumaat Manakala,
siaran pada hari minggu pula ke udara sebanyak 6 % jam (Malaysian Information

Services Sarawak, 1984, p.139),

Menjelang 16 September 1963, setelah Sarawak mencapai kemerdekaan
dengan pembentukan Malaysia, Radio Malaya, Radio Sarawak dan Radio Sabah
bergabung untuk membentuk Radio Malaysia yang menjadi sebahagian daripada
Radio Televisyen Malaysia (RTM) (Information Malaysia, 1998, p.131).
Perkembangan Radio Sarawak menjadi Radio Malaysia Sarawak yang kemudiannya
menjadi RTM Sarawak telah memantapkan lagi siaran radio di Bumi Kenyalang

(Radio Televisyen Malaysia Sarawak, 1991, pp.9-10).

Pada mulanya, Radio Malaysia Sarawak mempunyai dua rangkaian program
vang berpusat di Kuching. Rangkaian tersebut memancarkan siaran melalui dua
gelombang sederhana S dan 10 kilowatts di Kuching dan 2 gelombang pendek 5-10

kilowatts di kawasan Sarawak yang lain (Malaysian Information Services Sarawak,

1984, p.139).



Tiga tahun kemudian, sebuah stesen pemancar siap dibina di Limbang
menandakan satu [asa baru dalam pembangunan penyiaran tempatan.  Stesen
penyiaran Limbang siap dibina sepenuhnya dalam tahun 1971 merupakan stesen
bahagian yang pertama di Sarawak. Usaha pembinaan stesen pemancar yang lain
kemudiannya diteruskan di Bahagian Sibu pada 7 Disember 1974, Mirt pada 2
September 1975 dan Sri Aman pada bulan Oktober 1982 (Malaysian Information

Services Sarawak, 1984, p.140).

Tahun 1991 mencipta satu detik dalam sejarah penyiaran di Sarawak apabila
perkhidmatan FM diperkenalkan buat pertama kalinya. Siaran radio pertama yang
jelas menerusi FM dilancarkan di Bintulu pada 4 Mei 1991 diikuti dengan pelancaran
siaran FM ke seluruh neger1 Sarawak pada 1 Ogos 1991. Pemasangan empat alat
pemancar di Bukit Nyabau bagi stesen Bintulu telah menelan belanja sebanyak
$800,000. Seinng dengan pelancaran FM, RTM telah mengubah waktu siarannya
dalam Bahasa Malaysia dari jam 5:00 pagi hingga jam 12:00 tengah malam setiap harn
kepada siaran 24 jam. Manakala, siaran dalam bahasa lain dikekalkan schingga

sekarang (Radio Televisyen Malaysia Sarawak, 1991, p.10).

Setakat hari mi, RTM Sarawak menyiarkan rancangan di dalam pelbagai
bahasa dan dialek sesuai dengan penduduk Sarawak yang terdiri daripada pelbagai
bangsa. Bahasa Malaysia dan Melanau distarkan melalui Rangkaian Nasional, Tban
dan Kavan atau Kenyah melalui Rangkaian Hijau, Cina (Mandarin, Hakka, Foochow),
Inggeris, Bisaya dan Murut melalul Rangkaian Merah dan Bidayuh (Bau atau Jogot,
Biatah, Bukar atau Sadong) melalui Rangkaian Biru (Radio Televisyen Malaysia

Sarawak, 1991, p.10).

Dunia penyiaran radio di Sarawak semakin berkembang dengan tertubuhnya
sebuah stesen radio swasta yang pertama, CATS FM di Bumi Kenyalang ini. Selain
persaingan dari CATS FM, RTM Sarawak juga mendapat persaingan dari stesen radio
yang lain dari Semenanjung Malaysia seperti RTM Angkasapuri, Kuala Lumpur dan

WOW FM.

CATSFM
CATS FM atau dulunya dikenali sebagai CATS Radio merupakan sebuah stesen radio

swasta yang pertama ditubuhkan di Sarawak pada 8 Ogos 1996. Perkataan CATS
adalah singkatan akronim Communicating Aspiration Throughout Sarawak atau
dalam bahasa Malaysia, Ceriakan Aspirasi Terkini Sarawak. Studio CATS FM
terletak di Tingkat 5, Wisma Ting Pek Khiing. Sebagai sebuah stesen radio yang
berbentuk ‘community station’, program CATS FM yang dibentuk adalah mengikut
citarasa penduduk tempatan. Sasaran utama pendengarnya adalah mereka vang
berumur dalam lingkungan 16-49 tahun (http://www.catsfm.commy [on line

accessed, 7% June 2000]).

Falsafah program CATS FM adalah ‘More Music Less Talk'. Justeru, 70 %
rancangannya mengandungi muzik yang dikategorikan sebagai Adult Contemporary
dari tahun 70-an schinggalah 90-an. Manakala, 30% program diselitkan dengan

kapsul pendek seperti informasi, berita, laporan tempatan dan features (Bahagian

Pemasaran CATS FM, 2000 [Risalah]).




CATS FM beroperasi selama 24 jam setiap hari dengan menggunakan empat
bahasa iaitu Bahasa Malaysia, Bahasa Inggeris, Bahasa Mandarin dan Bahasa [ban.
Siaran Bahasa Malaysia ke udara seawal jam 2:00 pagi sehingga 8:00 pagi, jam 1:00
petang sehingga jam 3:00 petang dan jam 9:00 malam sehingga jam 12:00 tengah
malam. Siaran Bahasa Inggeris pula ke udara dari jam 8:00 pagi sehingga 10:00 pagi,
jam 3:00 petang sehingga 6:00 petang dan jam 12:00 tengah malam sehingga jam

2:00 pagi (Bahagian Pemasaran CATS FM, 2000 [Risalah]).

Sebaliknya, siaran Bahasa Mandarin hanya ke udara pada jam 10:00 pagi
sehingga 1:00 petang dan pada sebelah malam, dari jam 7:00 malam schingga jam
9:00 malam. Manakala, siaran dalam Bahasa Iban hanya ke udara selama 1 jam
sahaja setiap hari dari jam 6:00 hingga 7:00 malam (Bahagian Pemasaran CATS FM,

2000 [Risalah)).

Pada masa kini, siaran radio CATS meliputi hampir 80% populasi Sarawak
dengan 5 rangkaian stesen pemancar di sekitar Sarawak. Di Kuching, frekuensinya
adalah FM 99.3 Mhz, Sibu FM 88.4 MHz, Bintulu FM 88.3 MHz, Miri FM 93 3MHz
dan Limbang FM 88.7MHz  Kelima-lima stesen tersebut dilengkapi dengan
advanced solid state 1kW FM Broadcasting Transmitter yang membekalkan bunyi

stereofonik yang berkualiti (Bahagian Pemasaran CATS FM, 2000 [Risalah]).
Selain itu, siaran CATS FM juga boleh diterima di sesetengah bahagian di

negara Brunei iaitu Kuala Belait pada frekuensi FM93.3MHz, Tutong serta Bandar

Seri Begawan masing-masing pada FM 88 7MHz. Pendengar di Labuan pula boleh

menerima siaran CATS pada frekuensi FM88.7MHz dan Pontianak, FM99 3MHz

(http://www.catsfm.com.my [on line accessed, 7" June 2000]).

KENYATAAN MASALAH
CATS FM merupakan sebuah stesen radio swasta yang pertama ditubuhkan di
Sarawak pada 8 Ogos 1996. Kemunculannya dalam dunia penyiaran Sarawak telah

memberi satu lagi pilihan baru kepada pendengar radio di seluruh pelusuk Sarawak.

Seperti stesen radio yang lain, CATS FM sememangnya mempunyai
konsepnya yang tersendiri. CATS tampil dengan identitinya vang sama sekali
berbeza jika dibandingkan dengan stesen radio yang lain iaitu ‘More music, less taik’.
Justeru, 70 % rancangannya adalah muzik. Manakala, 30% selebihnya diselitkan

dengan kapsul pendek seperti maklumat, berita, laporan tempatan dan features.

Oleh itu, timbul beberapa persoalan yang perlu untuk mendapatkan

jawapannya. Persoalannya adalah seperti berikut:

|. Bagaimanakah falsafah program CATS FM ‘More music, less talk’ ini
berupaya mencerminkan peranan sosialnya sebagai sebuah stesen radio
swasta (sebagai penghibur, penyampai dan pendidik)?

2. Adakah setiap program Bahasa Inggeris CATS FM lebih menekankan kepada
unsur hiburan semata-mata?

3. Benarkah unsur-unsur hiburan ini telah menghadkan peranan stesen tersebut

sebagai penyampai dan pendidik?






